
Zwischa Wahrheit und Lügerei 
 

Es isch so lächerlich, es isch a Schand 
Wie ma uns verarscht in unserm eigna Land 

Ma schmiedet Pläne, verschwendet Zeit 
Und scheißt nôch dr Wahl auf älles, wa ma gsait 

 
I woiß et viel, doch eins isch klar 

Nix wird jemôls wieder so wie´s amôl war 
I hoff bloß oins, trotz Blenderei 

Daß mir no unterscheida kennat zwischa Wahrheit und Lügerei 
 

Jeder träumt nur no a fremdes Läba 
Und denkt so er muß et denka und nix gäba 

Versuch zu glauba, was no gôht 
Au wenn du merksch, daß du auf dr falscha Strôßaseite schtôsch 

 
I woiß et viel, doch eins isch klar 

Nix wird jemôls wieder so wie´s amôl war 
I hoff bloß oins, trotz Blenderei 

Daß mir no unterscheida kennat zwischa Wahrheit und Lügerei 
 

Ziemlich blauäugig, naiv, Fähigkeita blind vertraut, doch des ging schief 
Die hohla, falscha Führer, die ich rief 

Am Ende semmer älle gleich 
A Kinderspiel, Armut wird zum Bombaziel 

A Volk verdumma koscht et viel 
Und ihr Schwätzer werdet reich 

 
Wie an Jôhrmarkt isch dia Welt jetzt 

A Haus voller Spiegel ohne Ausgang, doch niemand isch entsetzt 
 

I woiß et viel, doch eins isch klar 
Nix wird jemôls wieder so wie´s amôl war 

I hoff bloß oins, trotz Blenderei 
Daß mir no unterscheida kennat zwischa Wahrheit 

I woiß et viel, doch eins isch klar 
Nix wird jemôls wieder so wie´s amôl war 

I hoff bloß oins, trotz Blenderei 
Daß mir no unterscheida kennat zwischa Wahrheit und Lügerei 

 

 2008 Michael Harich 


